
Il-Karta tal-Istudenti  
 

Istruzzjonijiet: 
1. Għandek 5 minuti ċans sabiex tipprepara għal dan l-eżami. 

2. Inti se tiġi eżaminat għall-ħiliet tiegħek fil-qari, għall-mod kif tesprimi ruħek, 
għall-ideat, u l-ħila li tibni argument. 

3. Waqt l-eżami l-eżaminatur se jitolbok taqra paragrafu minn silta u wara trid 
twieġeb il-mistoqsijiet fuqha.    

 

Taħriġ 1. 
 

Kif taħseb li kienu jqattgħu l-ġurnata l-ewwel bnedmin eluf ta’ snin ilu? 

 
Id-dinja tagħna għandha miljuni kbar ta' snin. Il-bniedem m'ilux daqshekk fuq din l-
art. Fil-fatt il-bniedem hu wieħed mill-aħħar ħlejjaq li dehru fid-dinja. L-ewwel 
bnedmin naħsbu li dehru madwar miljun sena ilu. 

Imma matul dan il-ftit żmien li ilu hawn, meta mqabbel maż-żmien tad-dinja, il-
bniedem għamel progress kbir għax hu annimal intelliġenti. Għall-bidu kien jiekol 
mill-frott li jsib u mill-annimali li jaqbad. Wara tgħallem jagħmel xi għodod u armi 
sempliċi minn għadam, zkuk u ġebel. 

Maż-żmien għaraf kif jagħmel bwieqi, ġarar u reċipjenti oħra tal-fuħħar. Kien xi 
drabi jpinġi xbihat ta' annimali maqbuda minnu.  Għall-ewwel kien jitgħatta fi ġlud 
ta' annimali. Wara tgħallem iħit ħwejjeġ tal-ġild. Fis-silġ tas-Siberja, fir-Russja, 
instab katavru ta' bniedem ta' madwar 37,000 sena ilu u dan kien liebes qmis u 
qalziet magħmula minn dawn il-ġlud. 

Il-bniedem skopra kif iqabbad in-nar, jikkontrollah u jużah kemm biex iżomm ruħu 
sħun u kemm għat-tisjir. Naqra naqra tgħallem is-sengħa tal-biedja u b'hekk ma 
baqax iserraħ rasu fuq il-kaċċa u l-frott li jsib. Beda wkoll irabbi l-annimali għall-
ħalib, għal-laħam u l-ġlud tagħhom.  

(Adattata minn Aqra Ifhem Wieġeb ta’ Joseph Bonello) 
 

Taħriġ 2.  Iddiskuti dawn il-mistoqsijiet. 

1. Tista’ tgħidli dwar xiex titkellem din is-silta? 
2. Tinteressak l-istorja tal-bniedem? Għaliex? 
3. Li kieku inti kont tgħix f’dawn iż-żminijiet, x’kont tagħmel biex tiekol? 
4. Qrajna li n-nar kien importanti ħafna dak iż-żmien. Fl-opinjoni tiegħek, taħseb li 
n-nar għadu importanti llum? Għaliex ? 
5. Nimmaġina li ġieli żort xi mużew dwar l-istorja ta’ pajjiżna mal-familja jew f’xi 
ħarġa tal-iskola. Spjegali ftit fejn mort,x’rajt u x’laqtek l-iktar. 
 
Taħriġ 3. 
Ħares sewwa lejn din l-istampa u ddeskrivili x’qed tara u x’taħseb li qed jiġri fiha. 
 

Illum insibu nixtru li rridu 
 

 

 

 



Il-Malti – Il-Qari Mgħajjat u t-Taħdit – Il-Karta tal-Istudenti– Is-Sitt Sena-KARTA MUDELL -2024                 Paġna 3 minn 3 
                 

Punti li tista’ titkellem fuqhom: 

 X’qed tara fl-istampa? Iddeskrivi fid-dettall dak li qed tara. 
 Ġieli mort f’post bħal dan? Spjegali x’tagħmel hemm? 
 X’taħseb li hi d-differenza bejn l-ikel li nieklu llum u l-ikel li kienu jieklu n-nies 

eluf ta’ snin ilu? 
 Taħseb li n-nies li qed tara fl-istampa kienu iktar b’saħħithom min-nies ta’ eluf 

ta’ snin ilu? Għaliex? 
 Saqsini 2 mistoqsijiet inti. Jien se nagħtik tweġiba għalihom. 

  


